
                                                     Ներածություն  

                                                                               «Բառը մի աշխարհ է»   

                                                                                                       Հ.Թ. 

  Բացառիկ է գրականության` որպես դասավանդվող առարկայի դերն ու նշանակությունը : 

  Այն առաջնակարգ տեղ ունի նաև արվեստների մեջ: Եվ իզուր չէ, որ գրականությունը կոչում են արվեստների 

մայր: 

  Գրականությունն ունի երկու կարևոր ուղղվածություն. նախ` որպես խոսքի արվեստ` պատմական, 

ժամանակագրական և համամշակութային համատեքստ ,և 2-րդ` որպես գրելու և կարդալու կարողությունների 

ձևավորմանը նպաստող անփոխարինելի երևույթ: 

   Գրականությունը բառի գանձարան է և չափազանց մեծ է նրա ներգործուն ուժը դպրոցում ուսուցանվող մյուս 

առարկաների շղթայում. այն սովորողի (և, առհասարակ, մարդու) մտավոր զարգացման, բարոյական  ու 

գեղագիտական դաստիարակության հզոր միջոց է: 

     Գրականությունը մարդուն և աշխարհը ճանաչելու լավագույն միջոցներից է:  Գեղարվեստական 

պատկերների, կերպարների բացահայտումը դառնում է կյանքի, մարդու ներաշխարհի փակ դռները բացելու 

բառե բանալի: Իսկ այն հեշտությամբ կբացվի, եթե ուղղորդողը գիտի բառի սիրտը տանող բոլոր խորդուբորդ 

ճանապարհները: Պարույր Սևակը ժամանակին երանի է տվելկարդացածը հասկացողին: 

   Գրականության դերը վիթխարի է նաև այն առումով, որ նպաստում է օտար լեզուների հեշտ յուրացմանը, 

մայրենի և օտար լեզուների բառապաշարային, քերականական, կառուցվածքային ընդհանրությունների և 

տարբերությունների ընկալմանը: 

   Գրականության` դպրոցական դասընթացի ուսուցողական և դաստիարակչական նպատակներն ու խնդիրները 

չափազանց շատ են ու բազմազան:  Նշենք մի քանի կարևորագույն կետեր: 

   Գրականության ուսուցման կարևորագույն նպատակներն են` 

 գիտելիքի հաղորդում, 

 սովորողի ճանաչողական, գեղագիտական, բարոյական արժեհամակարգի ձևավորում, 

 գրական հայերենով հաղորդակցվելու, գեղեցիկ, անթերի, խոսք կառուցելու հմտություն, 

 միջառարկայական, ներառարկայական, վերառարկայական կապերի ստեղծում, 

 ինքնուրույն աշխատելու, նախաձեռնելու, համագործակցելու, ստեղծագործակցելու 

կարողություն, 

 հաղորդակցական, վերլուծական ունակությունների զարգացում, 

 վստահություն սեփական ուժերի նկատմամբ, ազգային գեղարվեստական մտածողության 

առանձնահատկությունների բացահայտում: 

  

Գրականության ուսուցման խնդիրներն են` 

 սեր և հետաքրքրություն գրականության նկատմամբ, 

 բանավոր և գրավոր խոսքը զարգացնող մեթոդների կիրառում, 

 գրական երկի վերաբերյալ կարծիք հայտնելու, այն հիմնավորելու ունակություն, 

 հայ և այլ ժողովուրդների բանահյուսության հանրահայտ նմուշների իմացություն, 

 գրական երկի բովանդակության, ենթատեքստի ըմբռնման ունակությունների մշակում, 

 գրական թեմայով շարադրանքներ, ռեֆերատներ գրելու, գրական-գեղարվեստական հանդեսներ, 

բանավեճեր կազմակերպելու, դրանք անցկացնելու կարողությունների մշակում, 

 սովորողի մեջ պատվախնդրություն, բարեխղճություն, ազնվություն և այլ բարոյական հատկանիշներ 

դաստիարակելու անհրաժեշտություն:  

 

2.                   Գրական ակնարկ 

                                                                        «Ճանաչողությունը սկսվում է զարմանքից» 

                                                                                                               Արիստոտել 

   Ժամանակակից դպրոցի առաջ դրված խնդիրների լուծումը պահանջում է սովորողների կողմից ինքնուրույն և 

ստեղծագործական աշխատանքի կատարում: 

   Դրան կարելի է հասնել ուսումնական լավագույն մեթոդների միջոցով, որոնցից է պրոբլեմային ուսուցման 

մեթոդը:  Այս մեթոդը ժամանակակից դիդակտիկայում ուսուցման առաջավոր մեթոդներից է: Եվ, ըստ նշանավոր 

մանկավարժ Յու. Ա. Ամիրջանյանի, այն ներառում է մանկավարժական բազմաթիվ արժեքավոր մեթոդների ու 

հնարների օգտագործման հնարավորությունները, ենթադրում սովորողների ինքնուրույն  մտածողության և 

ստեղծագործական կարողությունների զարգացման լայն հեռանկարներ: 

   «Պրոբլեմային ուսուցման  էությունը,- գրում է Յու. Ամիրջանյանը,-  պրոբլեմային իրավիճակի ստեղծումն 

է…»:  Ուսումնական պրոբլեմը պրոբլեմային իրավիճակի այն բաղկացուցիչ տարրն է, որն առաջացնում է 

որոշակի դժվարություններ, տարակուսանք, զարմանք:  Ընդհանրապես պրոբլեմ ասելով` հասկացվում է խնդիր, 

որը ենթակա է լուծման, հետազոտման: Ցանկացած դժվարության խնդիր կարող է առաջացնելպրոբլեմային 

իրավիճակ նրանց համար, ովքեր դեռևս չգիտեն, թե ինչպես լուծեն այն: Այդ նույն խնդիրը չի կարող 

պրոբլեմային լինել նրանց համար, ովքեր գիտեն այն լուծել:  

   Եթե ընդհանրացնենք պրոբլեմ հասկացությունը, ապա ճիշտ կլինի այն համարել համակարգ հայտնիների ու 

անհայտների օրինաչափորեն  գոյություն ունեցող միասնություն: 

   Պրոբլեմը լուծելիս սովորողի մտածողությունը ընթանում է ստեղծագործական ուղիով: Նա անընդհատ 

որոնում է անհայտը: Առաջադրված պրոբլեմը սովորողին ստիպում է համախմբել իր գիտելիքները, որոնել նոր 

գիտելիք:  Որոնող աշակերտը թափանցում է պրոբլեմի էության մեջ:  

   Պրոբլեմի առաջադրումը պիտի ունենա իրար հաջորդող հետևյալ փուլերը: 

 հարցադրում, 

 պրոբլեմային իրավիճակ, 

 պրոբլեմ, 

 պրոբլեմի լուծման մտավոր որոնում, 

 պրոբլեմի լուծում: 

  Աշակերտի առաջադրվող պրոբլեմային խնդիրը պետք է  համապատասխանի նրա ինտելեկտուալ 

հնարավորություններին:  Կարևոր է պրոբլեմի մեջ պարզություն մտցնելը: Ցածր կարողություններ ունեցող 

աշակերտի համար, ելնելով մանկավարժական և հոգեբանական որոշ իրավիճակներից, ճիշտ կլինի ընտրել 

պրոբլեմային և իրավիճակ պարունակող տիպ: 

     Մ.Խ.  Մախմուտովը ուսումնական պրոբլեմը դասակարգում է. 

        1. ֆրոնտալ (ամբողջ դասարանին), 

        2. խմբային (որոնք լուծվում են խմբային կարգով), 

        3. անհատական (որոնք դրվում են ուսուցչի կամ աշակերտի կողմից և լուծվում ինքնուրույնաբար):   

   Պրոբլեմային ուսուցում կազմակերպելուց առաջ անհրաժեշտ է հաշվի առնել` 

 աշակերտի գիտելիքի մակարդակը, 

 ուսումնական նյութի ընձեռած հնարավորությունը, 

 ուսումնական առարկայի առանձնահատկություն, 

 աշակերտի հմտություններն ու կարողությունները: 

Պրոբլեմային ուսուցման նպատակներն են` 

 սովորողների ճանաչողական ինքնուրույնությունը, 

 ստեղծագործական կարողությունները, 

 «հայտնագործություններ» կատարելը: 

Խնդիրներն են` 

 խորացնել ու կայունացնել սովորողի գիտելիքները, 

 կատարելագործել հմտությունները, 

 զարգացնել ընդունակությունները: 

                     

                Պրոբլեմային ուսուցման դրական կողմերը 

          Ի տարբերություն ավանդականի, պրոբլեմային ուսուցման պրոցեսը ընդլայնում ու խորացնում է                        

աշակերտի ինքնուրույն գործունեությունը, մղում նրան նորի փնտրտուքի: 

                                 Բացասական կողմերը 

          Դժվար, մտավոր աշխատանք պահանջող պրոցես է:  Դասին նախապատրաստվելու համար շատ           

ժամանակ է պահանջվում:  Պրոբլեմային ուսուցման հաջողության պայմանը հետաքրքրություն առաջացնելն է: 

«Որպեսզի դպրոցականը կարողանա լուծել ուսումնական պրոբլեմը,-  գրել է Վ. Օկոն,-  նա պետք է 

պատկերացնի իր նպատակը, որի համար էլ պետք է հաղթահարի դժվարությունը»: 

 

3.       Փորձարարական հետազոտություն 

3.1. Խմբի նկարագիրը 

                                           «Միայն այն ուսուցիչն է իր գործում հմուտ, ով լավ գիտի, թե ինչ պետք է իմանան իր                                                                                                                      

                                                                       աշակերտները և ինչ ճանապարհով»:           Վ. Տ. Սուխումլինսկի 



8 
 

  Ես իմ հետազոտական աշխատանքը իրականացրել եմ Գեղարքունիքի մարզի Վարդենիկ համայնքի թիվ 1 

հիմնական դպրոցի 9-րդ դասարանում: 

  Այս դասարանում սովորում են 18 աշակերտ` 10 տղա և 8 աղջիկ: 

  Գրականություն առարկան անցնում են շաբաթական 3 ժամ: Դասացուցակում այն տեղադրված է 1-ին, 3-րդ, 

5-րդ դասաժամերին:  Հինգերորդ տարին է, որ այս դասարանում դասավանդում եմ հ. լեզու և գրականություն 

առարկաները, հետևաբար բավականաչափ լավ եմ ճանաչում աշակերտներին: Սակայն, ըստ Ա. Օսբորնի, 

յուրաքանչյուր մարդ,  ունենալով  ստեղծագործական որոշակի ընդունակություններ, այնուամենայնիվ, դրանց 

զարգացումը կախված է ոչ միայն ուսուցման ու դաստիարակության համապատասխան պայմանների 

առկայությունից, այլ նաև մարդու ստեղծագործական ընդունակությունները զարգանում ու դրսևորվում են`  

հիմքում ունենալով և' ժառանգական նախադրյալները, և' մարդու սեփական ակտիվությունն ու ջանքերը: 

    Խնդիր` ինչպես հասնել դրան: 

    Փորձարարական դասերի համար ընտրել եմ թիրախային 4 աշակերտ` ելնելով նրանց բևեռացված 

կարողություններից, հմտություններից, ուսումնական և վարքային տարբեր գործոններից: 

    Այսինքն` թիրախային խմբում ընդգրկվել եմ 3 մակարդակի (միջինից ցածր(1),միջինի վերին շեմ(2), 

ստեղծագործական կարողություններով օժտված(1)) սովորող:  

    Այս աշակերտները համապատասխանում են Մախմուտովի կողմից ընդունված պրոբլեմային ուսուցման 

հետևյալ 3 մակարդակներին` 

   ա)  ակտիվության ոչ ինքնուրույն մակարդակ, 

   բ)  ակտիվության կիսաինքնուրույն մակարդակ, 

գ)  ակտիվության ստեղծագործական մակարդակ: 

    Հետազոտվող աշակերտներին պայմանականորեն կներկայացնեմ ''A'', ''B'', ''C'', ''D'' տառերի միջոցով: 

   ''A''  աշակերտ – Տարբերվում է մյուս 3 աշակերտներից գիտելիքների ցածր մակարդակով, սահմանափակ 

կարողություններով,  ինքնադրսևորման և վարքային առումով: Ամենամեծ խնդիրն այն է, որ ունի ոչ վերբալ 

վարքագիծ: Հազվադեպ է խոսում, եթե անգամ գիտի հարցի պատասխանը: Հիմնականում հաղորդակցվում է 

միմիկայի/ գլխի շարժում, դեմքի տարբեր արտահայտություններ/ միջոցով: Ունի հրաշալի նկարելու ձիրք և 

դասի թեմաները հիմնականում ներկայացնում է  նկարների  միջոցով: 

   Իմ խնդիրն է` ստեղծել  պրոբլեմային այնպիսի իրավիճակ, որը խթան կհանդիսանա մտքերն արտահայտել 

բառերի միջոցով: 

   Հաշվի առնելով մանկավարժա-հոգեբանական որոշ գործոններ` A սովորողի համար ընտրվել է պրոբլեմային 

ուսուցման 1 իրավիճակ պարունակող տիպ: 

    ''B'', ''C'' – 2-րդ մակարդակի B, C աշակերտները կարողանում են կատարել վերարտադրողական- 

որոնողական աշխատանք, հասկանալ տեքստը, կարծիքներ հայտնել: Սակայն չունեն բավարար 

ինքնուրույնություն, անվստահ են սեփական ուժերին և անգամ ճիշտ պատասխանի դեպքում վարանում են 

պատասխանել: B աշակերտը օժտված է երաժշտական ունակություններով և ունի ձայնային հրաշալի 

տվյալներ: 

   ''D'' աշակերտը համապատասխանում է Մախմուտովի 4-րդ մակարդակին: Ակտիվ է, ինքնուրույն, ունի 

ստեղծագործելու կարողություն, տրամաբանում է, վերլուծում, հայտնագործում ուսումնական պրոբլեմի 

լուծման նոր եղանակներ: 

   Հարց. ինչու՞ եմ  D սովորողին ներգրավել թիրախային խմբում: 

 Ավելի լավ ճանաչելու նրա կարողությունների աստիճանը պրոբլեմային իրավիճակում, 

 Մոտիվացիա դառնա անհատական աշխատանքի ժամանակ, 

 Համակարգող, նախաձեռնող, օգնող` խմբային աշխատանքի ժամանակ (դաս 2) 

  D  սովորողի համար ընտրվել է շղթայական պրոբլեմային իրավիճակի տիպ: 

  Նպատակահարմար եմ գտնում փորձարարական առաջին դասը անցկացնել պրոբլեմային անհատական 

ուսուցմամբ, իսկ 2-րդը` խմբային: Երկու դասերի համադրումն ու արդյունքները ավելի որոշակի կդարձնեն, թե 

ուսուցման ո՞ր ձևն է (և որ աշակերտի համար) ավելի արդյունավետ:  Քանի որ փորձարարական առաջին դասն 

է և խմբում ընդգրկված աշակերտները տարբեր մակարդակի գիտելիքներ ունեն , ուստի հարցերը կազմվել են 

ըստ 1-ին, 2-րդ, 3-րդ մակարդակի: 

    Ահա, թե ինչու եմ ընտրել պրոբլեմային ուսուցման 3 մակարդակ ունեցող աշակերտների. ոչ ինքնուրույն 

(նկարող), կիսաինքնուրույն (երաժիշտ), ինքնուրույն (ակտիվ, ստեղծագործող): 

   Համակարծիք եմ Վ.Օկոնի այն տեսակետին, որ պրոբլեմային ուսուցումը շատ բարդ ու լարված աշխատանք 

պահանջող պրոցես է, առանձնապես  այսքան տարբեր սովորողների դեպքում: Կարծես ստեղծվել է երկթև 

պրոբլեմային իրավիճակ թե' աշակերտի, թե' ուսուցչի համար: Եվ այստեղ է, որ ուսուցչից պահանջվում է 

ուսուցման պրոցեսը կառավարելու վարպետություն: 

   Փորձարարական առաջին դասը պլանավորելիս հստակեցրել եմ իմ նպատակն ու խնդիրները, կանխատեսել 

հնարավոր դժվարությունները: Հնարավորինս պահպանել եմ ճկունության սկզբունքը`  դժվարության դեպքում 

ուսուցման ռազմավարությունը փոխելու համար: 

   Պլանավորման մեջ ներառել եմ հետևյալ բնույթի հարցեր` 

 Ի՞նչ նոր գիտելի են «հայտնագործելու», 

 ի՞նչ հմտություններ ու կարողություններ են ձևավորվելու,  

 մտավոր, ստեղծագործական ի՞նչ գործառնություններ են կատարվելու (համեմատություն, 

հակադրություն, համադրում, վերացարկում, մտահանգում): 

                                    

 Հետազոտության ընթացք 

Այսպիսով, արդի մանկավարժության և մեթոդիկայի պահանջն է` մեծ տեղ տալ աշակերտների ինքնուրույն, 

ստեղծագործական կարողությունների զարգացմանը:  Այս հետազոտական դասերը միտված են հենց դրան: Իմ 

խնդիրն է, որ ուսումնասիրվող թեման հարցերի քննարկման բազմաձևությամբ հետաքրքրություն առաջացնի 

սովորողների մեջ, մղի վերլուծական-համադրական և թեմայի գեղագիտական ըմբռնման` սովորողի մեջ 

արթնացնելով ստեղծագործելու ոգի: 

      Ուսումնասիրվող դասի թեման Ռ. Պատկանյանի «Օրորոցի երգ»  ստեղծագործությունն է: 

Նպատակահարմար եմ գտել թեմային հատկացնել 2 դասաժամ `այն բազմակողմանի ուսումնասիրելու և 

հետազոտվող աշակերտների ունակությունները նույն թեմայի շրջանակներում բացահայտելու համար: 

    Ընդունելով Մատթեոսի` «Մարմնի ճրագը աչքն է» միտքը [Մատթ. 6. 23-24], պրոբլեմային ուսուցման 

փորձարարական 1-ին դասի ժամանակ դրական հույզերի մթնոլորտն ապահովել եմ գույնի միջոցով. ընտրել եմ 

կապույտ գույնի զգեստ: 

     3.2 .                      Փորձարարական դաս – 1. 

                                                                 «Ազգերի ճակատագիրը մայրերի ձեռքում է»: 

                                                                                                                 Գ. Նժդեհ 

    Այսօրվա դասի թեման է Ռ. Պատկանյանի «Օրորոցի երգ» ստեղծագործությունը: (դասապլան 1) 

Դասաժամն սկսվեց տնային աշխատանքի ստուգմամբ: Բոլորը տրված առաջադրանքները ճիշտ էին կատարել: 

Երկու աշակերտ հանձնարարված աշխատանքից բացի գրել էին քառյակներ` գործածելով դիմառնություն: 

Դասընկերները ծափողջույնով արտահայտեցին իրենց հիացմունքը:  

   Կատարվեց անդրադարձ նյութի կարևոր, հանգուցային մասերին: Դասն ամփոփվեց հետադարձ կապն 

ապահովող հարցերի միջոցով: Կատարվեց գնահատում:  

    Խթանման փուլն սկսվեց  «Մտքերի տարափ» մեթեդով:  Գրատախտակին կապույտ գույնով գրվեց 

«Օրորոցային» հիմնաբառը:  

    Հետազոտվող B և C աշակերտները հրավիրվեցին գրատախտակի մոտ հնչած պատասխանները արագ 

գրառելու համար: (հաճախ կիրառվող, ծանոթ մեթոդ է) Մասնակցում են բոլոր աշակերտները: Ունեցանք 

հետաքրքիր պատասխաններ: (Տե'ս հավելված 1-ին)  Մտագրոհն ավարտելուց հետո խնդրեցի աշակերտներին 

հավաքագրած բառերով կազմել մեկ նախադասություն: Աշակերտներից մեկը դասարանի կողմից կազմված 

նախադասությունը գրեց գրատախտակին: (Տե'ս հավելված 1-ին) Այնուհետև ունկնդրեցինք բանաստեղծության 

երաժշտական կատարումը (ընտրել եմ այս  տեսանյութը` արժևորելով նրա համամշակությին արժեքը)(Տե'ս 

հավեված 2-րդ): Տեսանյութի ավարտից հետո աշակերտներին առաջարկեցի բառակապակցությամբ բանավոր 

արտահայտեն, թե երաժշտության ունկնդրման ժամանակ ինչ հույզեր ու ապրումներ ունեցան: Արտահայտված 

պատասխանների մեջ մի քանի անգամ կրկնվեց «հպարտության զգացում կապակցությունը: Օտարազգի 

արվեստագետի այդպիսի բարձրարվեստ մատուցումը աշակերտների մեջ հիացմունք ու հպարտության զգացում 

էր առաջացրել: Հնչած պատասխաններից հետո շարժական էկրանի վրա ցույց տրվեց նախապես պատրաստված 

սահիկաշարը: (Տե'ս հավելված 3-րդ) Դասարանի 14 աշակերտին հանձնարարեցի զույգային աշխատանք` 

արձակ շարադրել ընտրված բանաստեղծական մեկ տուն, վերլուծել, նշել բանաստեղծական տան բուն 

գաղափարը:  

    Հետազոտվող 4 աշակերտին հայտնեցի, որ ամբողջ դասաժամին պիտի իրենք առանձին աշխատեն: 

Աշակերտների դեմքին հայտնված զարմանքն ու անհանգստությունը փարատելու համար շարժական էկրանին 

երևաց կապույտով գրված արևելյան այս իմաստությունը. «Չկա մեկը քեզ ավելի մոտ, քան  ինքդ»: 

     Զարմանքը դարձավ ժպիտ:  

    Թիրախային A սովորողին հանձնեցի մի գծանկար` հետևյալ հարցով. «Ի՞նչ է պատկերված նկարում, 

վերարտադրե'լ նկարի բովանդակությունը»: (Տե'ս հավեված 4-րդ) 

    Այս հարցի միջոցով նպատակ ունեի նշված սովորողին մղել զգայական ընկալման օժանդակությամբ 

ստացված տեղեկատվությունը (գծանկար) արտահայտել այլ ձևով` գծանկար-խոսք:  

    B  և C աշակերտներին հանձնարարվեց`  

   B  սովորող -    ա) աշխատանք բնագրի վրա (ինքնուրույն վերլուծել մեկ քառատող), 

                      բ) պրոբլեմային (հիպոթետիկ) հարց – Արդյո՞ք Պատկանյանը դեմ էր եկեղեցուն և չէր          

կարևորում հոգևոր դաստիարակությունը («Իմ որդին չուզե աբեղա դառնալ»): Ըստ քեզ ո՞րն է ավելի կարևոր` 

կրո՞նը, թե՞ հայրենասիրությունը:  

 C սովորող -    ա) Ի՞նչ տեղի կունենար, եթե բազեի փոխարեն կաչաղակը բերեր որդու քունը: 

                      բ) Արդիակա՞ն է արդյոք բանաստեղծության բուն գաղափարը: 

D սովորողին տրվեց Հ. Թումանյանի «Օրորք» (1882թ.) և Ռ.Պատկանյանի մյուս` «Օրորոցի երգ» 

բանաստեղծությունը հետևյալ (համադրող) հարցադրումով` ի՞նչ ընդհանրություններ և տարբերություններ 

ունեն տրված երեք ստեղծագործությունները: Ենթահարց – ստեղծագործական ի՞նչ նոր ճանապարհ կարող է 

բացել «Օրորոցի երգը» քեզ համար:  

    Աշխատանքին տրված ժամանակը լրանալուց հետո զույգերով աշխատող աշակերտները ներկայացրեցին 

իրենց կատարած աշխատանքները: Կատարվեցին շտկումներ և լրացումներ: 

   Հետազոտվող A սովորողը վերարտադրել էր նկարի բովանդակությունը երեք պարզ և մեկ բարդ 

նախադասությամբ: Պատասխանեց իրեն ուղղված մեկ փակ և մեկ բաց հարցի:  

   B, C  աշակերտները կատարրել էին աշխատանքը մասնակի թերություններով, որոնք շտկվեցին մյուս 

աշակերտների և իմ` ուղղորդող հարցերի միջոցով: 

     Հետազոտվող D աշակերտը ցանկություն հայտնեց իր աշխատանքը ներկայացնել «Հեղինակի աթոռ» մեթոդի 

միջոցով: Նրա` առաջադրանքը այս կերպ ներկայացնելու ցանկությունը հետաքրքրություն և ակտիվություն 

առաջացրեց աշակերտների մոտ (ինքնուրույնության փայլուն օրինակ): Նրա այս մոտեցումը հրաշալի խթան էր 

հատկապես A, B, C  աշակերտների համար:  

   Սովորողը համադրել էր երեք ստեղծագործությունները, վեր հանել ընդհանրությունները (բառային, 

բովանդակային), գտել այն «հակասությունը», որ կար ուսումնասիրվող գործի և մյուս երկու 

ստեղծագործությունների միջև, անդրադարձ էր արել ժողովրդական բանահյուսությանը, ընդգծել 

նմանություններն ու տարբերությունները:  Պրոբլեմային ենթահարցին «պատասխանել» էր ակրոստիքոսով  

(Տե'ս հավելված 5-րդ): 

    Բանաստեղծության ընթերցումն առաջացրեց հիացմունք` հեղինակին» արժանացնելով ծափերի: 

   Կշռադատման փուլ – Հետազոտվող աշակերտներին հանձնարարվեց գրել հինգրոպեանոց շարադրություն      

«Հայրենասիրությունը սկսվու՞մ է օրորոցայինից» թեմայով:  

    Մյուս աշակերտներին  հանձնարարվեց կատարել դասագրքի «Հարցեր և առաջադրանքներ» բաժնի 4-րդ 

վարժությունը:  

   Հավաքվեցին հետազոտվողների աշխատանքները, տրվեց տնային առաջադրանք:  

 Սովորել բանաստեղծության համար գրված մեղեդին, 

 դասը սովորել անգիր (ըստ` 1-ին, 2-րդ, 3-րդ մակարդակի): 

 

 

3.3.                      Փորձարարական դաս – 2. 

«Օրորոցայինը հայրենասիրության հիմներգն է» 

Շ. Հարությունյան 

Դասն սկսվեց տնային առաջադրանքի ստուգմամբ: Անդրադարձ կատարվեց նախորդ ժամին գրված 

շարադրություններին: Α աշակերտը գրել էր 4 նախադասություն, որոնք բովանդակային առումով պարզ էին: 

Նա կարողացել էր իր ասելիքը կապել բանաստեղծության հիմնական գաղափարին: 

Β և C սովորողների աշխատանքները էականորեն (շարադրանքի մակարդակով) չէին տարբերվում: 

Գրել էին տարբեր կառուցվածքի 8-9-ը նախադասություն, կարևորել հայրենասիրության դաստիարակչական 

նշանակությունը, շեշտել մոր անփոխարինելի դերը այդ հարցում: D աշակերտը գրել էր 12 նախադասություն: 

Տեքստն աչքի էր ընկնում գեղարվեստական մտածողությամբ: Գործածել էր պատկերավորման տարբեր 

միջոցներ, արժևորել մոր բացառիկ դերը երեխայի մեջ ազգային-հայրենասիրական զգացումներ արթնացնելու 

գործում: Խրախուսվեցին բոլոր աշակերտները, կատարվեց գնահատում: (Տե'ս հավեված 6-րդ): 

Փորձարարական 2-րդ դասը նախատեսված էր իրականացնել պրոբլեմային ուսուցման խմբային 

եղանակով: Հետազոտվող աշակերտների համար նախապես դասարան էր բերվել կլոր գրասեղան: Դասարանի 

մյուս աշակերտները բաժանված էին 3 խմբի ( 2 բացակա)՝ 4-ական աշակերտ: 

Հին նյութի հարցումն սկսվեց բանաստեղծության երաժշտական կատարմամբ: Խմբի անդամները, իրար 

լրացնելով, արտասանեցին բանաստեղծությունը: Այնուհետև յուրաքանչյուր խումբ ստացավ իր համար 

նախատեսված առաջադրանքը: Տրվեցին նաև բառարաններ, անհրաժեշտ բաշխիչ նյութեր: 

Ա խումբ._ ա/Դուրս գրել բարբառային բառերը, գրել գրական համարժեքները: 

 բ/Ի՞նչ ընդհանրություն կա այս և Մ. Նալբանդյանի «Ազատություն» 

բանաստեղծության միջև: 

Բ խումբ._ ա/Բնության ի՞նչ բաղադրիչներ են գործածված բանաստեղծության մեջ: 

 բ/ Գրել «օրոր» բառի հոմանիշները, գործածել նախադասության մեջ: 

 

Գ խումբ._ ա/Գրել ժողովրդական մտածողության լեզվատարրերը: 

 բ/Առանձնացնել թռչուններին բնութագրող որոշիչ-որոշյալ կապակցությունները:  

 

          Հետազոտվող խմբին հանձնարարվեց առաջին առաջադրանքը՝ «Կլոր գրասեղանի» միջոցով  

պատասխանելու գծապատկերի ներսում տրված հարցին:  

 Աշակերտները խորհրդակցում են և շրջանակների մեջ արագ լրացնում իրենց պատասխանները: (Տե'ս. 

հավելված 7-րդ) 

  Աշխատանքի ավարտից հետո հետազոտվող խմբին տալիս եմ իմ կազմած քառաբաժանի գծապատկերը 

(ժամանակ խնայելու համար) և հանձնարարում, որ իրենք կազմեն հարցերը, գրեն պատասխանները: Ապա 

պատասխանների հիման վրա իրենց մտքերն արտահայտեն փոխակերպված թարգմանության (նկար, 

երաժշտություն, բանաստեղծություն) ձևով: Այս ընթացքում հետևում եմ մյուս խմբերի աշխատանքին, 

ուղղորդում դժվարանալիս: Ավարտից հետո խմբերը ներկայացնում են կատարած աշխատանքը: 

 Աշակերտներին լսելուց հետո հանձնարարում եմ գրել հինգրոպեանոց խոհագրություն՝ ուսումնասիրվող 

ստեղծագործության վերաբերյալ: Վերնագրերն ընտրում են խմբերը: 

 Հետազոտվող խմբին խնդրեցի ներկայացնել կատարած աշխատանքը: 1. Քառաբաժան (տե'ս. հավելված 

8-րդ) 

 Α աշակերտը իր մտքերն արտահայտել էր նկարի միջոցով: (տե'ս. հավելված 9-րդ) 

          D աշակերտը գրել էր օրորոցային: (տե'ս. հավելված 10-րդ) 

          Β աշակերտը երգի համար հորինել էր մեղեդի:  

 C և Β աշակերտները կատարեցին երգը: (տե'ս. հավելված 10-րդ (երգ)) 

Թիրախային խմբին հանձնարարեցի փորձարարական 2 դասերը գնահատող աղյուսակ, որտեղ պետք է 

գրեին մեկական նախադասություն: Այդ ընթացքում մյուս խմբերը ևս հավաքեցին և ինձ հանձնեցին 

շարադրությունները: Հանձնվեց նաև գնահատման աղյուսակը: (տե'ս. հավելված 11-րդ) 

Կատարվեց անդրադարձ և գնահատում: 

Հաջորդ՝ ամփոփման դասին նախապատրաստվելու համար հանձնարարվեց կարդալ Ռ. Պատկանյանի 

«Վարդանի երգը», «Հայ և հայություն» ստեղագործությունները: 

 

 

                                     Եզրակացություն 

 Եթե մանկավարժությունն ուզում է դաստիարակել աշակերտին իր բոլոր             

 կողմերով ,ապա նա պետք է նախ ճանաչի նրան իր բոլոր կողմերով: 

 Դ. Ուշիմսկի 

     Աշակերտների մեջ ինքնուրույնություն և ստեղծագործական կարղությունները զարգացնելու նպատակով 

անցկացվեց փորձարարական 2 դաս ` պրոբլեմային ուսուցման մեթոդով : 

       Թեև պրոբլեմային ուսուցման սաղմերը ի հայտ են եկել վաղ անցյալի մանկավարժության մեջ , 

այնուամենայնիվ, ուսուցման այս մեթոդը արդի մանկավարժության մեջ ոչ հաճախ կիրառվող մեթոդներից է:        

Դա , թերևս , կապված է այս մեթոդի կիրառման որոշակի բարդությունների հետ :Նախապատրաստական 

աշխատանքը ժամանակատար է , դժվար է դասի փուլերի որոշակի սահմանազատումը : Այն կարող է 

հագեբանական ( հատկապես անհատականի դեպքում) ճնշվածություն առաջացնել աշակերտների մոտ : 

Հետևաբար այս խմդիրները լուծելու համար ուսուցչից պահանջվում է ոչ միայն ջանք ու եռանդ , այլև 

հոգեբանական մոտեցում և մանկավարժական վարպետություն : 

    Հետազոտական առաջին դասը , ինչպես արդեն նշել եմ , անցկացրել եմ պրոբլեմային ուսուցման 

անհատական եղանակով: Ընտրվել է միջին բարդության ստեղծագործություն`հաշվի առնելով թիրախային 

աշակերտների կարողությունները և ծրագրի յուրացման աստիճանը (բացառությամբ դ աշակերտի) : Իբրև 

առաջին քայլ`  կարծում եմ` ճիշտ է իմ մոտեցումը : Քայլ առ քայլ կարելի է պրոբլեմային ուսուցման 

«Սոկրատեսյան ինդուկցիան » փոխարինել «Սոկրատեսյան հեգնանքի» ̀ապահովելով ուսուցման առաջընթացը: 

   Վերլուծելով դաս 1-ի արդյունքները`կարող եմ փաստել , որ մեծամասամբ հասել եմ այն նպատակներին, որ 

ի սկզբանե դրել էի իմ առջև: Եթե համեմատելու լինենք անհատական և խմբային աշխատանքի արդյունքները , 

նկատելի է , որ   ավելի բարձր արդյունք ապահովեց խմբային (համագործակցական) աշխատանքը `հակառակ 

խմբի անդամների կարողունակությունների , ուսումնական գիտելիքի մակարդակի և անձնային վարքագծի 

տարբերությանը: Ինչ խոսք, համագործակցային աշխատանքը նպաստում է սովորողների հոգեբանական 

մերձեցմանը , նպաստում միմյանց օգնելու , սովորելու և սովորեցնելու պատրաստակամությանը , դառնում 

իրար ապրումակցելու միջոց և խթան :   Եվ ,ըստ Դեյվիդ և Ռոջեր Ջոնսոնների, համագործակցայն աշխատանքի 

ժամանակ սովորողները հավատում են , որ իրենք «միևնույն նավակում» են : Թերևս :   

Այդուհանդերձ , ես ավելի կարևորում եմ անհատական , ինքնուրույն աշխատանքը (թեկուզև փոքր-ինչ ցածր 

արդյունքով ): Այս դեպքում հետազոտվող A, B,C աշակերտների համար սա առաջին հաջող քայլն էր դեպի 

ինքնուրույն գործունեություն : Ավելի պատկերավոր իմ  մոտեցումը ներկայացնելու համար ուզում եմ (փոքր-

ինչ փոփոխված ) մեջբերել Նիլ Արմսթրոնգի` Լուսնի վրա ասած առաջին նախադասությունը : Անհատական 

ուսուցմամբ առաջին դասը փոքր քայլ էր ուսուցման գործընթացում , սակայն հսկայական քայլ էր 

տվյալ(հետազոտվող) աշակերտի համար դեպի նոր իմացություն : Եվ համաձայն չեմ Վ.Ա.Կոլցովայի այն 

մտքին, որ միայնակ աշխատել գերադասող սովորողները չունեն կոլեկտիվ մտածողություն ընկերների հետ 

հաղորդակցվելու բացակայության պատճառով : Կարծում եմ` գիտելիքի յուրացման ձևը զուտ անհատական 

խնդիր է և վերը նշված գործոնների հետ կարող է և աղերս չունենալ : Եվ , ընդհակառակը , աշակերտը պիտի 

սովոր լինի դժվարությունը ինքնուրույն հաղթահարելուն :  

Իրավացի է ( ըստ իս )հոգեբան Բ. Մ. Տեպլովը , որ ինքնուրույն աշխատանքի (հատկապես պրոբլեմային 

ուսուցման ) ժամանակ մանավանդ տաղանդների մոտ խելքի արդյունավետությունը հանդես է գալիս 

առավելագույն վտանգի ու դժվարության պահին  (Տեղին է հիշել Կրեսոսի համր որդուն ): 

Գերագնահատելով համագործակցային (դա նկատելի է արդի մանկավարժության մեջ) ուսուցման 

ձևը`սովորողին արհեստականորեն ետ ենք մղում ինքնուրույնությունից : Մինչդեռ կյանքի ամենակարևոր 

խնդիրները լուծելու համար (քննություն , անձնական որոշումներ) սովորողը և, մարդն առհասարակ ,պիտի  

Ինքնուրույն վճիռներ կայացնի : Կարծում եմ` հենց սա է գրականության ( և, ընդհանրապես ,ուսուցման) 

կարևորագույն նպատակներից ու խնդիրներից մեկը` դաստիարակել ու ձևավորել ազատ , ինքնուրույն , 

նախաձեռնող ու ստեղծագործ անհատ : 

                                            «Լավ է այն , ինչ դժվար է » :        Արիստոտել 

      1. Ամիրջանյան Յու.Ա. «Պրոբլեմային ուսուցումը և ուսուցիչը» , «Լույս» 1985թ. 

                 2. Ամիրջանյան Յու. Ա. «Մանկավարժություն»,2005թ. 

                 3. Ամիրջանյան Յու. Ա. «Պրոբլեմային իրավիճակները ուսուցման պրոցեսի ակտիվացման 

                  միջոցներ»,Երևան , «Լույս» ,1975թ. 

   4 .Բաբանսկի Յու.Կ.-«Դասի կատարելագործման պրոբլեմները»,Երևան, «Լույս»,1981թ. 

                 5. Հանրակրթական դպրոցի առարկայական չափորոշիչ և ծրագիր`< Գրականություն»,2011թ. 

    6. Ս. Վարդումյան, Ա. Հաժովհաննիսյան, Գ.Վարելլա-«Ժամանակակից մանկավարժական         

                  Մոտեցումներ: «20-րդ դարի մանկավարժական տեսություններ»,Երևան, Նոյան տապան» 

                   2005թ. 

                   7.Մալխասյան Ս.-«Հայէրեն բառարան»,ՀՍՍՌ Պետհրատ,Եր.,հ.4.1945թ. 

                    8. J.Bruner .The Culture of Education, Cambridge, MA: Harvard University    

                   Press 

                  9. D. Jonson, R. Jonson & Holubec E. ‘Cooperation in the  

                  Classroom’’.Boston, MA:Allen and Bacon. 

 Հավելված 1. 

 

 

 

«Օրորոցայինը բանահյուսությունից ծնունդ առած տաղ է, որն իր մեջ կրում է երկնքի լույսն ու անդորրը` 

երեխային դարձնելով երջանիկֈ 

 Հավելված 2 . 

Տեսանյութ – «Օրորոցի երգ»  

 Հավելված 3. 

 Սահիկաշար 

Հավելված  4 . 

 Հավելված 5. 

                      Ակրոստիքոս 

Օ րոր երգեմ քեզ համար , 

Ր ուրի , րուրի , իմ սիրուն , 

Ո սկե ծամերիդ մատաղ , 

Ր ուրի , րուրի , ի'մ սիրուն : 

Ո տքերդ ափիս մեջ առնեմ , 

Ց ուրտ է , հանկարծ չմրսես , 

Ա ռավոտը ,որդի'ս , քեզ 

Յ ուր օրհնանքը կբերի : 

Ի րիկուն է , քուն մտիր , 

Ն անիկ , նանիկ , ի'մ սրիուն … 

Հավելված  6. 

«Հայրենասիրությունը սկսվու՞մ է օրորոցայինից» 

Նախ ուզում եմ ջնջել հարցական նշանը ու մեկընդմիշտ շեշտել բառը : Ռ. Պատկանյանի օրորոցայինը 

ռազմակոչի ուժ ու հզորություն ունի :Ցեղասպանություն ու բազում արհավիրք տեսած ժողովրդի զավակը պիտի 

ռազմի ոգով դաստիարակվի : Իսկ ինչու որդին չէր ուզում աբեղա դառնալ, և անգամ սոխակի հոգեզմայլ երգը 

քուն չի բերում տղային: Պատկանյանը , որ քահանայի որդի էր ,անշուշտ , կարևորում էր հոգևոր 

դաստիարակությունը: Ազգային-ազատագրական պայքարի երգիչը բնավ էլ դեմ չէր եկեղեցուն: Պարզապես 

արևը տեսնելու համար կյանք է պետք , իսկ առանց հայրենիքի չի կարող լինել ոչինչ :   

Չի քնում որդին , որովհետև իր մոր հիշողության մեջ է իր նախնիների անփարատելի վիշտն ու կորուսյալ 

հայրենիքի ցավը , որ արյան ու կաթի հետ փոխանցվում է սերունդներին :  

44օրյա պատերազմն ապացուցեց , որ հայրենիքը բացարձակ արժեք է հայ քաջազուն մարտիկի համար ,ում 

ունկերում բազեի հաղթական երգն էր`ամենահրաշալի երգը , որ իրեն ուժ տվեց բաց աչքերով քայլելու 

մահվանն ընդառաջ հանուն այն հողի ,որ ՀԱՅՐԵՀԻՔ է կոչվում : 

-Մայրե'ր , ձեր զավակների համար այս երգը երգեք , բայց հավատացեք այն երանելի ապագային , երբ հայ 

մանչուկը կքնի սոխակի անուշ դայլայլից : 

Հայրենասիրությունը սկսվու'մ է օրորոցայինից … 

Հավելված  7. 

.  

Հավելված  8. 

ՔԱՌԱԲԱԺԱՆ ԱՂՅՈՒՍԱԿ 

 

Α-Ի՞նչ եմ տեսնում. C-Ի՞նչ եմ զգում. 

Տեսնում եմ քաջ զինվոր դարձած փոքրիկին: Քնքշություն, սեր, տխրություն, կարոտ: 

Β-Ի՞նչ եմ լսում. D-Ի՞նչ էի մտածում. 

Լսում եմ օրորոցի ճռռոցը, մեղմ ու խաղաղ մեղեդի: Մտովի հյուսում էի իմ օրորոցայինը: 

 

 

Հավելված  9. 

 Հավելված  10. 

                          Օրորոցային 

                      Ես կնստեմ քո կողքին, 

  Օրոր կասեմ, կօրորեմ, 

  Որ իմ երգով քո սիրուն 

  Սև աչքերին քուն բերեմ: 

 

  Կրկներգ՝ Իմ բալեն նանիկ անի, 

                        Իմ բալեն նանիկ անի, 

    Աչիկները իր փակի, 

    Ու մուշ-մուշ քնի: 

 

  Լուսնյակ գիշեր է դրսում, 

  Քնի՛ր, քնի՛ր, իմ սիրուն, 

  Տե՜ս, աստղերն են ցոլցլում. 

  Խաղաղ քնիր, ի՜մ նախշուն:    (Տե’ս տեսանյութ) 

 

        Հավելված 11. 

Ձեզ դուր եկա՞վ դասի անցկացման այս ձևը 

 A B C D 

I օր 

 

Ես հասկացա, որ 

ինձ չեմ ճանաչում․ 

դժվար պահին ես 

կարող եմ դառնալ 

իմ ընկերըֈ 

Դեմդիմաց 

կանգեցինք ես ու ես․  

-Դու կարո՛ղ ես, 

ասաց մեկը  իմ 

ներսից․․․ 

Ես թռչելու համար 

նոր թևեր ունեմֈ 

II օր 

 

Մեղեդին բռնեց 

ձեռքս ու ասաց․ 

-Արի՛ ինձ հետֈ 

Ի՜նչ լավ է, որ 

ընկերներ են բառը, 

գույնը, մեղեդին, 

ձայնը, ինչպես․․․ 

մենք․․․ 

Ես չգիտեի, որ 

երկինք տանող բառե 

աստիճանները 

այսքան մոտ են ինձ․

․․ 

 

 

 

 

 

 

ԴԱՍԱՊԼԱՆ - 1 

 

ՈՒՍՈՒՑԻՉ՝   ՇԱՐՄԱՂ ՀԱՐՈՒԹՅՈՒՆՅԱՆ 

 

Առարկա Գրականություն Ամսաթիվ  Կիսամյակ II Դասարան IX 

Թեմա Ռ. Պատկանյան. «Օրորոցի երգ» 

Օգտագործվող  

նյութեր 

Դասագիրք (հեղ.՝ Դ. Գասպարյան), տետրեր, պաստառ, մարկեր, գունավոր մատիտներ, նկար, շարժական 

էկրան, հեղինակի դիմանկար 

Դասի նպատակը  Քնարական հերոսի անձնական ապրումների և դրա գեղարվեստական արտացոլման ընկալում: 

 Ստեղծագործության հիմնական գաղափարը ընկալելու, վերլուծելու կարողության ամրապնդում: 

 Բանահյուսական և հեղինակային օրորոցայինների համադրման կարողության զարգացում: 

Ուսուցման արդյունքներ, որոնք կփաստեն, որ ուսուցումը տեղի ունեցավ 

Վերջնարդյունք 

ները 

 Արահայտիչ ու ճիշտ հնչերանգով կարդալ բանաստեղծությունը 

 Չափածո ստեղծագործությունը արձակ շարադրելու կարողություն 

 Տարբերել բանահյուսական ստեղծագործությունը հեղինակային ստեղծագործությունից 

 Արժևորել մոր՝ որդու մեջ հայրենասիրություն դաստիարակելու նվիրական ձգտումը 

Գոր-ծո-ղութ-յուն-ներ 

/45 րոպե/ 

Ուսումնական 

գործունեության 

աշակերտներ 

Ուսուցիչ Հարցադրում-

ներ 

Կիրառվող մեթոդներ 

7 րոպե Բացել դասագրքերը, 

ներկայացնել տնային 

աշխատանքները, 

պատասխանել նախորդ 

դասի ամփոփիչ հարցերին, 

պատրաստվել նոր դասին 

Ողջունել: Ստուգել 

տնային 

առաջադրանքները, 

ուղղել սխալները, 

կատարել  

լրացումներ, 

բացատրել 

անհասկանալի 

հարցերը: Հարցերի 

միջոցով ամփոփել 

հին նյութը: 

 1. հարցադումների մեթոդ 

(հետադարձ կապն ապահովող 

հարց. 

 ուղղորդող, 

 բաց, փակ 

 ենթատեքստով: 

5 րոպե Գրառումներ կատարել 

գրատախտակին, 

տետրերում, պատասխանել 

հարցերին, կազմել 

նախադասություն: 

Հաղորդել նոր թեմա.- 

Գրատախտակին գծել 

մտագրոհի 

գծապատկերը, 

հարցադրումներ 

անել, աշակերտներին 

ներգրավել 

դասապրոցեսին: 

1.Ի՞նչ է 

օրորոցայինը: 

2. Ի՞նչ 

տարբերություն 

են տեսնում 

բանահյուսակա

ն և 

հեղինակային 

օրորոցայիններ

ի միջև: 

«Մտագրոհ» 

Պրոբլեմային ուսուցման մեթոդ 

20 րոպե Կատարել հանձնարարված 

առաջադրանքը, կարդալ 

կատարած աշխատանքը, 

պատասխանել  

Հետևել կատարվող 

աշխատանքներին, 

կատարել  

շտկումներ, տալ 

3.Բնույթով 

ինչպիսի՞ 

բանաստեղծութ

յուն է սա: 

«Հեղինակի աթոռ» 

պրոբլեմայի հարցերին (Α, 

Β, C, D աշակերտներ): 

հուշող, ուղղորդող 

հարցեր: 

10 րոպե Կատարել աշխատանք 

նկարի, դասագրքի և 

բառարանի միջոցով: 

Ստեղծագործել: 

Լսել աշակերտներին, 

կատարել շտկումներ 

և լրացումներ, 

բացատրել 

անհասկանալի 

հարցերը, ապահովել 

հետադարձ կապ: 

4. Ի՞նչ 

հույզեր և 

ապրումներ 

ունեցան 

բանաստեղծութ

յան 

երաժշտական 

կատարումը 

լսելիս: 

5. Ի՞նչ 

դաստիարակչա

կան 

նշանակություն 

ունի այս 

ստեղծագործու

թյունը: Ի՞նչ 

սովորեցիք: 

«Հինգրոպեանոց շարադրություն» 

Տնային առաջա-դրանք 

/3 րոպե/ 

 Սովորել այս 

բանաստեղծությա

ն համար գրված 

մեղեդին: 

 Դասը սովորել 

անգիր (ըստ՝ 1-

ին, 2-րդ, 3րդ 

մակարդակի): 

Գնահատել և 

հանձնարարել 

տնային աշխատանք 

ԴԱՍԱՊԼԱՆ - 2 

 

ՈՒՍՈՒՑԻՉ՝   ՇԱՐՄԱՂ ՀԱՐՈՒԹՅՈՒՆՅԱՆ 

 

Առարկա Գրականություն Ամսաթիվ  Կիսամյակ II Դասարան IX 

Թեմա Ռ. Պատկանյան. «Օրորոցի երգ» (2-րդ ժամ) 

Օգտագործվող  

նյութեր 

Դասագիրք (հեղ.՝ Դ. Գասպարյան), տետրեր, պաստառ, մարկեր, գունավոր մատիտներ, բառարան 

Դասի նպատակը  Բանաստեղծության լեզվաոճական և պատկերային համակարգի առանձնահատկությունները ընկալելու և մեկնաբանելու 

կարողության զարգացում 

 Բանաստեղծական խոսքի ընկալման խորացում 

 Չափածոյի կառուցվածքային և լեզվական առանձնահատկությունների ըմբռնում 

Ուսուցման արդյունքներ, որոնք կփաստեն, որ ուսուցումը տեղի ունեցավ 

Վերջնարդ-

յունքները 

 Կարողանա տեքստից դուրս գրել անծանոթ բառերը, բացատրել, կազմել հոմանիշային շարքեր, կազմել թեմատիկ 

բառախմբեր 

 Ստեղծագործելու փորձ՝ կիրառելով գեղարվեստական պատկերավորման միջոցներ 

Գործո-ղութ-յուններ 

/45 րոպե/ 

Ուսումնական գործունեության 

աշակերտներ 
Ուսուցիչ Հարցադրումներ Կիրառվող մեթոդներ 

Սկիզբ՝ 8 րոպե  Բացել դասագրքերը, 

ներկայացնել տնային 

աշխատանքները,  

 Լսել կատարած տնային 

աշխատանքի վերլուծությունը 

 Բարևել: 

Ստուգել տնային 

աշխատանքները 

 Ներկայացնել 

և գնահատել 

նախորդ ժամին 

գրված 

շարադրությունները 

 Համագործակցային 



29 
 

Ընթացք 

2 րոպե 

 

20 րոպե 

 Երգում են «Օրորոցի երգ»-ը 

 

 Հետազոտող խումբը գրում է 

իրենց համար կազմած 

առաջադրանքը  (երգում են, 

նկարում, ստեղծագործում) 

 Մյուս 3 խմբերը աշխատում են 

դասագրքով, բառարանով, բաշխիչ 

նյութով 

 Խմբերի բաժանել 

աշակերտներին /4 

խումբ/ 

 Բաժանել 

նախատեսված 

աշխատանքները, 

բացատրել 

հանձնարարությունը 

 Հետևել խմբերի 

աշխատանքին, օգնել 

դժվածացող խմբին, 

առաջադրել հարցեր 

1.Ի՞նչ գույն ունի 

բանաստեղծությունը 

2. բարբառային ի՞նչ բառեր են 

գործածված բանաստեղծության մեջ 

3.ինչպիսի՞ կառուցվածք ունի 

բանաստեղծությունը 

«Մտագրոհ» 

«Պրոբլեմային 

ուսուցման մեթոդ» 

 

«Կլոր գրասեղան» 

10 րոպե 

 

 

 

 

 

5 րոպե 

 

Ավարտ 

 Խմբերը ներկայացնում են 

իրենց կատարած աշխատանքը (3 

խումբ) 

 Թիրախային խումբ՝ 

Α-առաջադրանքն արտահայտել է 

նկարի միջոցով 

D-գրել է օրորոցային 

Β,C-կատարում են երգը 

 

 

Լսում է, կատարում 

ուղղումներ, տալիս 

հետադարձ կապն 

ապահովող հարցեր 

Լսում է, արժևորում 

աշխատանքը, 

խրախուսում, 

գնահատում 

3.Արդիակա՞ն է արդյոք 

բանաստեղծության բուն 

գաղափարը 

 

 

 

Ի՞նչ նոր բան «հայտնաբերեցիք» 

 

 

 

 

 

 

«Քառաբաժան» 

«Հինգրոպեանոց 

խոհագրություն» 

Տնային առաջա-դրանք 

/2 րոպե/ 

Ընթերցել Ռ. Պատկանյանի «Վարդանի երգը», «Հայ և հայություն» ստեղծագործությունները 

